
Եվրասիական տնտեսական բարձրագույն խորհրդի 
2015 թվականի հոկտեմբերի 16-ի 
թիվ 26 որոշմամբ 

ՀԻՄՆԱԿԱՆ ՈՒՂՂՈՒԹՅՈՒՆՆԵՐԸ 
2015-2016 թվականների Եվրասիական տնտեսական միության միջազգային գործունեության

I. Եվրասիական տնտեսական միության միջազգային գործունեության հիմնական դրույթները

Սույն փաստաթուղթը մշակվել է Եվրասիական տնտեսական բարձրագույն խորհրդի 2014 թվականի դեկտեմբերի 23-ի թիվ 99 որոշմամբ հաստատված՝ Եվրասիական տնտեսական միության կողմից միջազգային համագործակցություն իրականացնելու կարգի 5-րդ կետի համաձայն։
Եվրասիական տնտեսական միության միջազգային գործունեության հիմնական ուղղությունները (այսուհետ համապատասխանաբար՝ հիմնական ուղղություններ, Միություն) ձևավորվել են «Եվրասիական տնտեսական միության մասին» 2014 թվականի մայիսի 29-ի պայմանագրի 7-րդ հոդվածի իրագործման շրջանակներում (այսուհետ՝ Պայմանագիր)՝ հաշվի առնելով Միության նպատակները, որոնք նշված են Պայմանագրի 4-րդ հոդվածում և ուղղված են Միության՝ որպես միջազգային ասպարեզում վստահելի, կանխատեսելի գործընկերոջ դիրքավորմանը։
Միջազգային գործունեությունը ներառում է երրորդ պետությունների, միջազգային կազմակերպությունների և միջազգային ինտեգրացիոն միավորումների հետ Միության միջազգային համագործակցությունը (այսուհետ՝ միջազգային համագործակցություն), ինչպես նաև Միության կողմից նրանց հետ միջազգային պայմանագրերի կնքումը այն հարցերի վերաբերյալ, որոնք իր իրավասությանն են դասվում ինքնուրույն կամ Միության անդամ պետությունների (այսուհետ` անդամ պետություններ) հետ համատեղ։
Միջազգային համագործակցությունը ներառում է Միության մարմինների պաշտոնական ներկայացուցիչների և պաշտոնատար անձանց, անդամ պետությունների ներկայացուցիչների շփումները երրորդ պետությունների, միջազգային կազմակերպությունների և միջազգային ինտեգրացիոն միավորումների պաշտոնական ներկայացուցիչների հետ, մասնակցությունը միջազգային բնույթի միջոցառումներին, այդ թվում` շնորհանդեսներին, համաժողովներին, սեմինարներին:
Միության միջազգային գործունեությունը (այսուհետ` միջազգային գործունեություն) իրականացվում է Միության շրջանակներում Պայմանագրով և միջազգային պայմանագրերով սահմանված իրավասությունների սահմաններում և ոլորտներում: 
Երրորդ պետությունների, միջազգային կազմակերպությունների, ներառյալ՝ Առևտրի համաշխարհային կազմակերպության (ԱՀԿ) և միջազգային ինտեգրացիոն միավորումների հետ համագործակցության ու պայմանագրերի կնքման գծով միջազգային գործունեությունն իրականացվում է անդամ պետությունների իրավունքների և օրինական շահերի հնարավորինս առավելագույն հաշվարկով՝ համերաշխության, փոխադարձ թափանցիկության, պատասխանատվության և անդամ պետությունների շահերի առաջնահերթության սկզբունքների հիման վրա:



II. 2015-2016 թվականների միջազգային 
գործունեության ուղղությունները

2015-2016 թվականներին Միության կողմից միջազգային գործունեություն իրականացնելիս առաջնային են համարվում հետևյալ ուղղությունները՝
միջազգային գործընկերների (միջազգային կազմակերպությունների, երրորդ պետությունների կառավարությունների, տարածաշրջանային ինտեգրացիոն միավորումների, բիզնես համայնքների) հետ փոխգործակցություն` համագործակցության հնարավոր ձևերի և կոնկրետ ուղղությունների հայտնաբերման, Միության մասին դրական պատկերացման ձևավորման նպատակով, ինչպես նաև Միության մասին տեղեկություններ հասցնելը, ներառյալ՝ եվրասիական ինտեգրացիոն գործընթացի նպատակների և խնդիրների պարզաբանումը, Միության կողմից ընդունվող ակտերի բովանդակությունը, միջազգային տարբեր հարթակներում (համաժողովներ, ֆորումներ, սեմինարներ) շնորհանդեսների անցկացում (համաժողովներ, ֆորումներ, սեմինարներ). 
համագործակցությունը երրորդ պետությունների կառավարությունների, տարածաշրջանային ինտեգրացիոն միավորումների, միջազգային այնպիսի կազմակերպությունների հետ, որոնք հետաքրքրություն են դրսևորում համագործակցել Միության հետ. տեղեկատվական միջոցառումների, Միության մարմինների պաշտոնական ներկայացուցիչների և երրորդ երկրների ներկայացուցիչների, տարածաշրջանային ինտեգրացիոն միավորումների, միջազգային կազմակերպությունների ներկայացուցիչների միջև բանակցությունների անցկացում. Միության միջազգային համագործակցության ընդլայնումն ապահովող փոխըմբռնման հուշագրերի նախապատրաստում և ստորագրում, ինչպես նաև աշխատանք՝ համագործակցության կամ փոխըմբռնման մասին նախկինում ստորագրված հուշագրերի շրջանակներում:
Միջազգային գործունեությունը կիրականացվի երրորդ պետությունների գործադիր իշխանության մարմինների (մաքսային, մրցակից, սանիտարական, անասնաբուժական, կարանտինային և այլ ծառայությունների) հետ փոխգործակցության պայմաններում` վարչարարության ոլորտում առաջատար փորձի ներդրման և գործելակերպերի մերձեցման հարցերով,
Միության առևտրատնտեսական գործընկերների հետ փոխգործակցությունը՝ նպատակ հետապնդելով նպաստել անդամ պետությունների կայուն զարգացմանը, տնտեսությունների բազմազանեցմանը, նորարարության զարգացմանը, առևտրի ու ներդրումների կառուցվածքի բարելավմանն ու ծավալների մեծացմանը, ինտեգրացիոն գործընթացների առաջխաղացմանը, ինչպես նաև միջազգային մասշտաբով Միության՝ որպես արդյունավետ ու մրցունակ կազմակերպության հետագա զարգացմանը: Ընդ որում, կարևոր խնդիր է հանդիսանում միջազգային գործընկերների հետ երկխոսության, վարչական և համագործակցության այլ ձևերի գործիքակազմի օգտագործումը՝ Միության իրավունքների և շահերի իրագործման, աշխատանքի միջազգային բաժանումից բարենպաստ ազդեցություն ձեռք բերելու համար:
 Միջազգային գործունեությունն ուղղված է նաև Միությունում նախագահող անդամ պետության նախաձեռնությունների (արտաքին տնտեսական գործունեության ոլորտում) իրականացմանը:

III. 2015-2016 թվականներին միջազգային գործունեության 
հիմնական ուղղությունների իրագործման միջոցառումներ

2015 թվականին կսկսվի Միության հիմնական գործընկերների հետ առևտրատնտեսական համագործակցության զարգացման ուղղությամբ մոտեցումների իրականացումը միջնաժամկետ հեռանկարով (այսուհետ` մոտեցումներ), որոնք հիմք կդառնան Եվրոպական միության, Ազատ առևտրի եվրոպական ասոցիացիայի, Անկախ պետությունների համագործակցության (ԱՊՀ) մասնակից պետությունների, Սևծովյան տնտեսական համագործակցության կազմակերպության մասնակից պետությունների, Հարավարևելյան Ասիայի պետությունների ասոցիացիայի (ՀԱԱՊԱ) և ՀԱԱՊԱ անդամ պետությունների, Չինաստանի Ժողովրդական Հանրապետության, Վիետնամի Սոցիալիստական Հանրապետության, Նոր Զելանդիայի, Հնդկաստանի Հանրապետության, Ինդոնեզիայի Հանրապետության, Հարավաֆրիկյան Հանրապետության, Իսրայելի Պետության և Եգիպտոսի Արաբական Հանրապետության, ինչպես նաև այնպիսի երկրների և ինտեգրացիոն միավորումների հետ, ինչպիսիք են Հարավամերիկյան ընդհանուր շուկան (ՄԵՐԿՈՍՈՒՐ) (Արգենտինայի Հանրապետությունը, Բրազիլիայի Դաշնային Հանրապետությունը, Վենեսուելայի Բոլիվարյան Հանրապետությունը, Պարագվայի Հանրապետությունը, Ուրուգվայի Արևելյան Հանրապետությունը), Խաղաղօվկիանոսյան ալյանսը (ամենից առաջ Պերուի Հանրապետությունը և Չիլիի Հանրապետությունը), Նիկարագուայի Հանրապետությունը, Իրանի Իսլամական Հանրապետությունը, Հյուսիսամերիկյան ազատ առևտրի համաձայնագրի (ՆԱՖԹԱ) անդամ պետությունները և Աֆրիկայի երկրները։
2015-2016 թվականներին մոտեցումների իրագործման հիմնական խնդիրների թվում առանձնանում են Միության, անդամ պետությունների և Վիետնամի Սոցիալիստական Հանրապետության միջև hամաձայնագրի ստորագրումը, Հնդկաստանի Հանրապետության, Իսրայելի Պետության և Եգիպտոսի Արաբական Հանրապետության հետ ազատ առևտրի մասին համաձայնագրերի կնքման նպատակահարմարության ուսումնասիրության հարցով համատեղ հետազոտական խմբերի կողմից աշխատանքի կատարումը, ինչպես նաև ՄԵՐԿՈՍՈՒՐ–ի հետ համագործակցության մասին հուշագրի կնքումը, ՀԱԱՊԱ-ի քարտուղարության հետ փոխըմբռնման հուշագրի կնքման համար խորհրդատվությունների ակտիվացումը։
2015 թվականին Չինաստանի Ժողովրդական Հանրապետության հետ բանակցություններ կսկսվեն առևտրատնտեսական համագործակցության մասին համաձայնագիր կնքելու վերաբերյալ:
 Միաժամանակ կզարգանա երկկողմ փոխգործակցությունը երրորդ երկրների և տարածաշրջանային ինտեգրացիոն միավորումների հետ, այդ թվում՝
իրենց իրավասության սահմաններում տարբեր հարցերով ԱՊՀ մարմինների և Միության անդամ չհանդիսացող ԱՊՀ մասնակից պետությունների հետ, որոնք համագործակցության պատրաստակամություն են դրսևորում իրավահավասարության, փոխադարձ շահերի, հարգանքի և միմյանց հետաքրքրությունները հաշվի առնելու հիման վրա.
 Եվրոպական միության հետ, եվրոպական տարածքում գործող մասնագիտացված կազմակերպությունների հետ (Հավատարմագրման գծով եվրոպական համագործակցության գլխավոր ասամբլեա, Ստանդարտացման եվրոպական կոմիտե, Էլեկտրատեխնիկայի ստանդարտացման եվրոպական կոմիտե, Էներգետիկայի ոլորտի կարգավորիչների փոխգործակցության գործակալություն, Էլեկտրահաղորդիչ ցանցերի օպերատորների եվրոպական համայնք, Գազատրանսպորտային ցանցերի օպերատորների եվրոպական համայնք, Էներգետիկայի կարգավորիչների եվրոպական խորհուրդ, Եվրոպական դեղագրքի հանձնաժողով, Դեղամիջոցների եվրոպական գործակալություն, Շրջակա միջավայրի և էներգետիկայի կարգավորման արտաքին գործակալություն, Հարկային վարչակազմերի միջեվրոպական կազմակերպություն, Հարկային խորհրդատուների եվրոպական կոնֆեդերացիա և այլ) և Եվրոպական միության անդամ պետությունների, ինչպես նաև եվրոպական պետությունների հետ, որոնք չեն մտնում Եվրոպական միության կազմի մեջ.
Ասիա-խաղաղօվկիանոսյան տարածաշրջանում ինտեգրացիոն խմբավորումների հետ (ներառյալ՝ Ասիա-խաղաղօվկիանոսյան տնտեսական համագործակցության (ԱԽՏՀ) գծով աշխատանքների շարունակությունը՝ տնտեսական բլոկի նախարարների հանդիպումներ, «Կանայք և տնտեսությունը» ֆորում, ԱԽՏՀ աշխատանքային մարմիններում մասնակցություն և այլն).
Ասիայում ինտեգրացիոն միավորումների հետ, այդ թվում` Կենտրոնական Ասիայի տարածաշրջանային տնտեսական համագործակցության և Ասիայի պետությունների հետ, հեռանկարային գործընկերների և ֆինանսական ակտիվության խոշոր կենտրոնների հետ, Հոնկոնգի հատուկ վարչական շրջանի, ինչպես նաև Իրանի Իսլամական Հանրապետության, Կորեայի Հանրապետության, Մոնղոլիայի, Թաիլանդի Թագավորության, Ճապոնիայի և մյուսների հետ.
որպես մի տարածաշրջան՝ Լատինական Ամերիկայի ինտեգրացիոն միավորումների հետ, որտեղ վերջին տասնամյակում նկատվում է տնտեսական ինտեգրման գործընթացների ակտիվացում: Փոխըմբռնման հուշագրերի կազմում և կնքում Հանձնաժողովի և Լատինամերիկյան ինտեգրման ասոցիացիայի (ԼԱԻ) Գլխավոր քարտուղարության միջև, Խաղաղօվկիանոսյան ալիանսի հետ՝ Հանձնաժողովի և Լատինական Ամերիկայի ինտեգրացիոն միավորումների միջև երկխոսության ստեղծման գործընթացի ֆորմալացման նպատակով, Կարիբյան համայնքի (ԿԱՐԻԿՈՄ), Լատինական Ամերիկայի պետությունների` Արգենտինայի Հանրապետության, Բրազիլիայի Դաշնային Հանրապետության, Վենեսուելայի Բոլիվարյան Հանրապետության, Կոլումբիայի Հանրապետության, Նիկարագուայի Հանրապետության, Պերուի Հանրապետության, Ուրուգվայի Արևելյան Հանրապետության, Չիլիի Հանրապետության, Էկվադորի Հանրապետության և մյուսների հետ փոխգործակցության հաստատումը և առաջընթաց զարգացումը.
Մերձավոր Արևելքի և Հյուսիսային Աֆրիկայի երկրների հետ (այդ թվում` այդ տարածաշրջանում ինտեգրացիոն միավորումների հետ շփումների հաստատման մասին հարցի ուսումնասիրությունը, Թունիսի Հանրապետության, Սիրիայի Արաբական Հանրապետության հետ համագործակցության հաստատումը: Միության առևտրատնտեսական շահերի խթանումը տվյալ տարածաշրջանում պայմանավորված կլինի Սիրիայում իրավիճակի կայունացումով).
ինտեգրացիոն միավորումների հետ Աֆրիկայում` Արևելաաֆրիկյան համայնքի, Հարավաֆրիկյան մաքսային միության, Աֆրիկայի հարավի զարգացման համայնքի (ՍԱԴԿ), Աֆրիկյան միության հետ (ներառյալ Քենիայի Հանրապետության և Նիգերիայի Դաշնային Հանրապետության հետ փոխգործակցության կարգավորումը, Հարավաֆրիկյան Հանրապետության հետ փոխգործացկության շարունակումը):
Կզարգանա բազմակողմ համագործակցությունը միջազգային կազմակերպությունների հետ, այդ թվում`
Միավորված ազգերի կազմակերպության (ՄԱԿ) և ՄԱԿ–ի հատուկ հիմնարկությունների հետ.
միջկառավարական միջազգային կազմակերպությունների (Համաշխարհային մաքսային կազմակերպության, Կենդանիների առողջապահության համաշխարհային կազմակերպության, Բույսերի կարանտինի և պաշտպանության եվրոպական և միջերկրածովային կազմակերպության, Միգրացիայի միջազգային կազմակերպության)հետ.
[bookmark: bookmark1]այլ միջազգային կազմակերպությունների (այդ թվում` տարածաշրջանային), միությունների և այլնի, դրանց ճյուղային մարմինների և հիմնարկությունների (Տնտեսական համագործակցության և զարգացման կազմակերպության (ՏՀԶԿ)), Համաշխարհային բանկի, Միջպետական ավիացիոն կոմիտեի, Ավտոմոբիլային տրանսպորտի միջազգային միության, Երկաթուղիների համագործակցության կազմակերպության, Օդային տրանսպորտի միջազգային ասոցիացիայի, Ստանդարտացման միջազգային կազմակերպության, Միջազգային էլեկտրատեխնիկական հանձնաժողովի, Արժեթղթերի հանձնաժողովների միջազգային կազմակերպության, Ապահովագրական վերահսկողությունների միջազգային ասոցիացիայի, «Անհետացման եզրին գտնվող վայրի կենդանական ու բուսական աշխարհի տեսակների միջազգային առևտրի մասին» կոնվենցիայի, Եվրոստատի, Հավատարմագրման միջազգային ֆորումի, Լաբորատորիաների հավատարմագրման միջազգային կազմակերպության, Oրենսդրական չափագիտության միջազգային կազմակերպության, Բժշկական սարքավորումների կարգավորիչների միջազգային ֆորումի, Մարդու համար նախատեսված դեղերի գրանցմանը ներկայացվող տեխնիկական պահանջների ներդաշնակեցման միջազգային համաժողովի, Բանկային վերահսկողության բազելյան կոմիտեի, Կենտրոնական և Արևելյան Եվրոպայի երկրների բանկային ասոցիացիայի, Ապրանքային նշանների միջազգային ասոցիացիայի, Էներգետիկայի համաշխարհային խորհրդի, Էներգետիկ խարտիայի, Գազ արտահանող երկրների ֆորումի (ԳԱԵՖ), Նավթ արտահանող երկրների կազմակերպության (ՕՊԵԿ), Գազի համաշխարհային միության և Եվրոպայի և Ասիայի էներգետիկ բորսաների, Մրցակցային օրենսդրության և քաղաքականության հարցերով փորձագետների միջկառավարական խմբի, Միջազգային մրցակցային ցանցի, Կոդեքս Ալիմենտարիուս հանձնաժողովի, Բույսերի կարանտինի ու պաշտպանության միջազգային կոնվենցիայի քարտուղարության, ԱՊՀ մասնակից պետությունների բույսերի կարանտինի համակարգող խորհրդի, Եվրոպական միության բույսերի առողջության հարցերով մշտական կոմիտեի, Բույսերի կարանտինի ու պաշտպանության ասիական և խաղաղօվկիանոսյան հանձնաժողովի, Հանցավոր ճանապարհով ստացված եկամուտների օրինականացմանը և ահաբեկչության ֆինանսավորմանը հակազդելու մասին եվրասիական խմբի, Հարկերի և ներդրումների հարցերով միջազգային կենտրոնի, Էներգետիկայի կարգավորման մարմինների տարածաշրջանային ասոցիացիայի, Շանհայի համագործակցության կազմակերպության և այլն).
ԱՀԿ անդամների և ԱՀԿ քարտուղարության հետ, այդ թվում` ԱՀԿ մասնագիտացված կոմիտեների շրջանակներում (տվյալ կազմակերպությունում անդամ պետությունների մասնակցության հարցերով` ներառյալ Միությանը նոր անդամների միանալու հետ կապված սակագնային բանակցությունների, նոր բազմակողմ առևտրային կանոնների ձևավորման, առևտրային վեճերի լուծման, արտաքին առևտրային գործունեության կարգավորման, սանիտարական և բուսասանիտարական միջոցների և տեխնիկական կարգավորման միջոցների կիրառման հետ կապված հարցերով, այլ հարցերով).
երրորդ երկրների հետ, Քիմբերլյան գործընթացի շրջանակներում ղեկավար և աշխատանքային մարմինների հետ:
Կշարունակվի՝
երրորդ երկրների նկատմամբ հատուկ պաշտպանական, հակագնագցման և փոխհատուցման միջոցների կիրառման իրավասության շրջանակներում երրորդ երկրների տարածքներ այցերի և այլ միջոցառումների իրականացումը.
փոխգործակցությունը ներքին շուկայի պաշտպանության միջոցների կիրառման հարցերով երրորդ երկրների, միջազգային ինտեգրացիոն միավորումների և միջազգային կազմակերպությունների հետ (այդ թվում՝ ԱՀԿ կոմիտեների նիստերին համապատասխան ուղղություններով մասնակցության, ԱՀԿ վեճերի կարգավորման հարցերով մարմնի միջոցառումներում մասնակցության շրջանակներում՝ Միության ներքին շուկայի պաշտպանությանն ուղղված միջոցների մասով գործերի շրջանակներում).
մասնակցությունը ոլորտային սեմինարներին և փորձագիտական միջոցառումներին։
«Եվրասիական տնտեսական միության մասին» պայմանագրի 39-րդ հոդվածի համաձայն՝ 2015-2016 թվականներին կշարունակվի առևտրում սահմանափակող այն միջոցների մոնիթորինգի գծով աշխատանքը, որոնք կիրառվում են երրորդ կողմերի կողմից Միության և անդամ պետությունների արտաքին տնտեսական գործունեության մասնակիցների նկատմամբ, ինչպես նաև անդամ պետությունների հետ համատեղ սահմանափակող միջոցների վերացման ուղղությամբ։
Կշարունակվի միջազգային գործարար և փորձագիտական համայնքների, այդ թվում՝ Համաշխարհային տնտեսական ֆորումի, «ԷԿՍՊՈ – 2015» համաշխարհային ցուցահանդեսի, առևտրաարդյունաբերական պալատների, զարգացման տարածաշրջանային բանկերի, «Տնտեսական ինտեգրումը զարգացող երկրներում. մարտահրավերներ և հնարավորություններ» համաժողովի, Լատինական Ամերիկայի երկրների համար համաշխարհային տնտեսական ֆորումի, Ցորենի միջազգային խորհրդի համաժողովի, Գյուղատնտեսական և սննդի արդյունաբերության միջազգային ցուցահանդեսի, ԱՊՀ անդամ պետությունների միգրացիայի մարմինների ղեկավարների խորհրդի, Ապրանքա–հումքային ֆորում 2015-ի, Համաշխարհային արտադրողների ֆորումի, «Մրցակցության համաշխարհային ակնարկ» հրատարակության հետ փոխգործակցությունը, մասնակցությունը այլ ոլորտային ցուցահանդեսներում, ֆորումներում, համաժողովներում, այդ թվում՝ տրանսպորտի, ավիացիայի, մետաղամշակման, հաստոցաշինության, գյուղատնտեսության և գյուղատնտեսական մեքենաշինության, մետալուրգիայի, տեղեկատվական անվտանգության, պետական գնումների, մրցակցության և հակամենաշնորհային կարգավորման ոլորտներում՝ տնտեսության առանձին հատվածների զարգացման համաշխարհային առաջատար փորձի ուսումնասիրության նպատակով։
